
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ক্ষণিকা
৪২৫




অনেক হল দেরি,

আজও তবু দীর্ঘ পথের অন্ত নাহি হেরি।



বসন্তের সে মালা

আজ কি তেমন গন্ধ দেবে নবীনসুধা-ঢালা?

আজকে বহে পুবে বাতাস, মেঘে আকাশ জুড়ে,

ধানের খেতে ঢেউ উঠেছে নব-নবাঙ্কুরে,

হাওয়ায় হাওয়ায় নাইকো রে হায় হাল্কা সে হিল্লোল—

নাই বাগানে হাস্যে গানে পাগল গণ্ডগোল।

অনেক হল দেরি,

আজও তবু দীর্ঘ পথের অন্ত নাহি হেরি।



হল কালের ভুল,

পুবে হাওয়ায় ধরে দিলেম দখিন হাওয়ার ফুল।

এখন এল অন্য সুরে অন্য গানের পালা,

এখন গাঁথো অন্য ফুলে অন্য ছাঁদের মালা।

বাজছে মেঘের গুরুগুরু, বাদল ঝরঝর,

সজল বায়ে কদম্ববন কাঁপছে থরথর।

অনেক হল দেরি,

আজও তবু দীর্ঘ পথের অন্ত নাহি হেরি।






 ২৬ জ্যৈষ্ঠ ১৩০৭






মেঘমুক্ত








ভোর থেকে আজ বাদল ছুটেছে, আয় গো আয়—

কাঁচা রোদখানি পড়েছে বনের ভিজে পাতায়।

ঝিকিঝিকি করি কাঁপিতেছে বট,

ওগো, ঘাটে আয়, নিয়ে আয় ঘট—

পথের দু ধারে শাখে শাখে আজি পাখিরা গায়।

ভোর থেকে আজ বাদল ছুটেছে, আর গো আয়।

		 এই পাতা শেষ সম্পাদিত হয়েছে ১২:২২টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

